
የደቡብ ኢትዮጵያ ክልላዊ መንግስት  
ደቡብ ኢትዮጵያ ነጋሪት ጋዜጣ
DEBUB ETHIOPIA NEGARIT GAZETA

   OF THE SOUTH ETHIOPIA REGIONAL STATE 

                        
አዋጅ ቁጥር ………/፪ሺ፲፮ ዓ.ም

የደቡብ ኢትዮጵያ ክልላዊ መንግስት የአካባቢ ተጽዕኖ ግምገማ ረቂቅ አዋጅ
መግቢያ

በሁሉም የክልሉ አካባቢዎች የሚደረጉ ዘርፈ ብዙ የልማት እንቅስቃሴዎች ከአገሪቱ የአረንጓዴ ልማት ስትራቴጂ ጋር በሚጣጣም መልኩ ተግባራዊ ማድረግ በማስፈለጉ፤

የአካባቢ ተጽዕኖ ግምገማ አንድ የልማት ሀሳብ ንድፍ ሲዘጋጅ፣ ቦታው ሲመረጥ፣ ተግባር ላይ ሲውል እና በመተግበር ላይ ያለ እንቅስቃሴ ሲሻሻል ወይም ሲቋረጥ የሚያስከትለውን ተጽዕኖ በመተንበይና አስቀድሞ በማረም የታሰበዉን ልማት ለማምጣት የሚያግዝ በመሆኑ፤

የማህበራዊና ኢኮኖሚያዊ ልማቶች አካባቢን በመጠበቅ በተለይም የህብረተሰቡን ጤንነት፣ የህያዋን ደህንነትና የተፈጥሮ ሥነ ውበትን በጠበቀ መልኩ መተግበር ያለበት በመሆኑ፤

የአካባቢ ተጽዕኖ ግምገማ አስተዳደራዊ ግልጽነትና በኃላፊነት ተጠያቂነት እንዲኖር ለማድረግ በአጠቃላይ ራሱንና አካባቢውን በሚመለከቱ የልማት እቅዶች አወጣጥና ውሳኔ ላይ ህዝቡን በተለይም ደግሞ ማህበረሰቦችን ለማሳተፍ የሚረዳ በመሆኑ፣

አሉታዊ የአካባቢ ተጽዕኖዎችን በመተንበይ የመፍትሄ እርምጃዎችን መውሰድና ማህበራዊና ኢኮኖሚያዊ ጠቀሜታቸውን ማዳበር በፌደራል እና በክልሉ ሕገ መንግስት የተደነገጉትን የአካባቢ ደህንነት መብቶችና አላማዎችን የመተግበርና የማስፈጸምን ሂደት የሚያግዝ በመሆኑ፣
የልማት ፕሮጀክቶች ሲዘጋጁ ከፕሮጀክቱ የሚከሰቱ አሉታዊ ተጽዕኖን አስቀድሞ በመገምገም የመከላከያ ወይም መቀነሻ እርምጃዎች አወሳሰድን በሕግ መደንገጉ በማስፈለጉ፤

የክልሉን ነባራዊና ተጨባጭ እውነታን ያገናዘበ ክልላዊ የአካባቢ ተፅዕኖ ግምገማ ሥርዓት መዘርጋት ለዘላቂ ልማት መስፋፋት ጠቀሜታው የጎላ መሆኑ በመታመኑ፤ 
የደቡብ ኢትዮጵያ ክልል ምክር ቤት በክልሉ ሕገ መንግስት አንቀጽ 54 ንዑስ አንቀጽ 3 በተሰጠው ስልጣን መሠረት ይህንን አዋጅ አውጥቷል፡፡
ክፍል አንድ
ጠቅላላ ድንጋጌዎች
1 አÜር ርዕስ
ይህ አዋጅ“የደቡብ x!T×ùÃ ክልል የአካባቢ ተጽዕኖ ግምገማ አዋጅ ቁጥር---/፪ሺ፲፮ ” ተብሎ ሊጠቀስ ይችላል፡፡ 
2 ትርጓሜ
በዚህ አዋጅ ውስጥ የቃሉ አገባብ ሌላ ትርጉም የሚያሰጠው ካልሆነ በስተቀር፡-
1. “ክልል” ማለት የደቡብ x!T×ùÃ ክልል መንግሥት  ነው፡፡

2. “ቢሮ” ማለት የደቡብ x!T×ùÃ ክልል የደን አካባቢ ጥበቃና ልማት ቢሮ ነው፡፡

3. “አካባቢ” ማለት በመሬት በከባቢ አየር በአየር ሁኔታና በአየር ንብረት፣ በውሀ፣ በህያዋን በድምጽ በሽታ በጣዕም በማህበራዊ ጉዳዮች እና በሥነ ውበት ሳይወሰን በተፈጥሮአዊ ሁኔታቸው ወይም በሰው አማካኝነት ተሻሽለው ወይም ተለውጠው የሚገኙ ነገሮች በሙሉና በያሉበት ቦታ እንዲሁም መጠናቸው ወይም ሁኔታቸው ወይም ደግሞ የሰው ወይም የሌሎች ህያዋን በጎ ሁኔታን የሚነኩ መስተጋብሮቻቸው ድምር ነው፡፡

4. “አካባቢ ተጽዕኖ ግምገማ” ማለት አንድ ፕሮጀክት ወይም የመንግስት ሰነድ ተግባራዊ ሲሆን የሚያስከትለውን ገንቢም ሆነ አፍራሽ ውጤት በቅድሚያ ከመተግበሩ በፊት ለይቶ የማወቂያና የመመዘኛ ዘዴ ነው፡፡

5. “ተፅዕኖ” ማለት በአጠቃላይ ሲታይ በአካባቢያዊ፣ በማህበራዊ፣ በኢኮኖሚያዊ ወይም በባህላዊ ሁኔታ ላይ የሚከሰት አሉታዊ ለውጥ ነው፡፡

6. “ፈቃድ ሰጪ ቢሮ” ማለት በክልሉ ውስጥ የስራ ፈቃድ ለመስጠት ወይም የንግድ ድርጅቶችን ለመመዝገብ በህግ ስልጣን የተሰጠው ማንኛውም አካል ነው፡፡ 

7. “በካይ”ማለት ፈሳሽ፣ጠጣር ወይም ጋዝ የሆነ በቀጥታም ይሁን ቀጥተኛ ባልሆነ መንገድ፡-
ሀ/ ያረፈበትን የአካባቢ ጥራት በመለወጥ ጠቀሜታ የመስጠት አቅሙን የሚያጓድል ወይም

ለ/ በሰው ጤና ወይም በሌሎች ህያዋን ላይ ጉዳት የሚያደርስ ወይም ሊያደርስ የሚችል መርዝን፣በሽታን፣ክርፋትን፣ጨረርን፣ድምጽን፣ንዝረትን፣ሙቀትን ወይም ሌላ ክስተትን የሚያመነጭ ማንኛውም ነገር ነው፡፡  

8. “ፕሮጀክት”ማለት በዚህ አዋጅና ይህን አዋጅ ተከትሎ በሚወጣ ማንኛውም ደንብ ወይም መመሪያ ውስጥ በተጠቀሰ ርዕስ የሚካተት ማንኛውም አዲስ የልማት እንቅስቃሴ ወይም በነባር ድርጅት ላይ የሚደረግ ጉልህ መስፋፋት ወይም ለውጥ ወይም ደግሞ ተቋርጦ የነበረን ስራን መልሶ ለመጀመር የሚደረግ እንቅስቃሴ ነው፡፡ 

9. “የፕሮጀክት ባለቤት”ማለት ፕሮጀክቱ በክልሉ መንግስት የተወጠነ ሲሆን የሚመለከተው የክልሉ መንግስት አካል ወይም በግሉ ዘርፍ የተወጠነ ሲሆን ባለሀብት የሆነው ሰው ነው፡፡

፲.“መንግስታዊ ሰነድ” ማለት ፖሊሲ፣ስልት፣መርሀ-ግብር፣ህግ ወይም የዓለም አቀፍ ስምምነት ነው፡፡
፲፩.”የአካባቢ ተፅዕኖ የጥናት ሰነድ” ማለት በፕሮጀክት ባለቤት ለማህበራዊና ለአካባቢያዊ ደህንነት ሲባል የሚወሰድ እርምጃ በተመለከተ ለቢሮ የሚቀርብ የጥናት ሰነድ ነው፡፡
፲፪.“የይሁንታ ፈቃድ” ማለት በቢሮው በአካባቢ ተፅዕኖ ግምገማ ዘገባውን መርምሮ የአካባቢ ተፅዕኖውን ለመቀነስ ወይም ለመከላከል የሚቻል መሆኑን ለፕሮጀክት ባለቤት የሚሰጥ ማረጋገጫ ነው፡፡

፲፫ “ብቃት ማረጋገጫ”የአካባቢ ተጽዕኖ ግምገማ ጥናት ዘገባ ለሚሰራ አካል የሚሰጥ የምስክር  ወረቀት ነው፡፡
፲4. “የደን አካባቢ መሥሪያ ቤት” ማለት ለደን አካባቢ ጥበቃና ልማት ቢሮ፣ በክልል፣ በዞን፣ በወረዳ እና በከተማ አስተዳደር ኃላፊነት የተሰጠዉ የመንግስት አካል ነዉ ፡፡

፲5.“ሰው” ማለት ማንኛውም የተፈጥሮ ወይም በሕግ የሰውነት መብት የተሰጠው አካል ነው፡፡
3 የዖታ አገላለጽ
   በዚህ አዋጅ ውስጥ በወንድ ጾታ የተደነገገው የሴትንም ጾታ ያካትታል፡፡
4 የአዋጁ ተፈጻሚነት ወሰን

ይህ አዋጅ በክልሉ ውስጥ  በሚገኙ ማናቸውም መንግስታዊ ወይም መንግስታዊ ባልሆኑ ፕሮጀክቶች፣ የመንግሥት ሰነዶች እና ሰዎች ላይ ተፈጻሚነት ይኖረዋል፡፡

ክፍል ሁለት

የተጽዕኖ ግምገማ ታሳቢዎችና ግምገማ ስለሚያስፈልጋቸው ፕሮጀክቶች

5 የአካባቢ ተጽዕኖ ግምገማ ድንጋጌ
1 ማንም ሰው የአካባቢ ተዕእኖ ግምገማ የሚያስፈልገውን ማንኛውንም ፕሮጀክት ከቢሮ  ይሁንታ ፈቃድ ሳያገኝ ተግባራዊ ማድረግ አይቻልም፡፡

2 የዚህ አንቀጽ ንዑስ አንቀጽ ቁጥር (1) እንደተጠበቀ ሆኖ ቢሮው የአካባቢ ተዕእኖ ግምገማ ለሚያስፈልገው ማንኛውም ፕሮጀክት የሚከሰተው ተፅዕኖ ኢምንት መሆኑን ሲያምን የፕሮጀክቱ ባለቤት የአካባቢ ተፅዕኖ ግምገማ እንዲያካሄድ ላያስገድደው ይችላል፡፡ ዝርዝሩ በደንብ ይወሰናል፡፡
3 ማንኛውም ፈቃድ ሰጪ መስሪያ ቤት የኢንቨስትመንት ወይም የንግድ ስራ ፈቃድ ከመስጠቱ በፊት ከቢሮው ፕሮጀክቱ ተግባራዊ እንዲሆን ይሁንታ መሰጠቱን ማረጋገጥ አለበት፡፡
4 በዚህ አንቀዕ ንኡስ አንቀፅ (፩) እና (፪) መሠረት የአካባቢ ተዕእኖ ጥናት ዘገባ ተቀባይነት ማግኘቱና ከቢሮው ይሁንታ መሰጠቱ የፕሮጀክቱን ባለቤት ጉዳት ማድረስ በሚከተል ከፍትሐብሄር ኃላፊነት ነጻ አያደርገውም፡፡
5 የዚህ አንቀጽ ንኡስ አንቀጽ (፬) እንደተጠበቀ ሆኖ ጉዳቱ የደረሰው በተጎጂው በራሱ ጥፋት ወይም የፕሮጀክቱ ባለቤት ኃላፊነት በሌለበት በሶስተኛ ወገን መድረሱ ከተረጋገጠ የፕሮጀክቱ ባለቤት ከተጠያቂነት ነጻ ይሆናል፡፡
6 .ስለተጽዕኖ ግምገማ ታሳቢዎች
፩) በዚህ አዋጅ መሰረት የተጽዕኖ ግምገማ ሲደረግ የሚከተሉትን የተጽዕኖ መወሰኛ ነጥቦችን ታሳቢ መደረግ ይኖርበታል፤
ሀ)
የፕሮጀክቱ መጠን፣
ለ)
የፕሮጀክቱ ማካሄጃ ስፍራና የፕሮጀክቱ ባህሪይ

ሐ)
ከሌሎች ተጽዕኖዎች ወይም ክስተቶች ጋር የሚኖረው ተደማሪነት፣
መ)
የፕሮጀክቱ ቆይታ ዘመን(ጊዜ)፣
ሠ)
ወደ ነበረበት ሁኔታ ለመመለስ መቻሉና አለ መቻሉ እና 

(ረ)
ክልል፣ዞን ወይም ወረዳ ተሸጋሪነቱ

(ሸ)ከሌሎች ተዛማች ገፅታዎችና ቢሮው በመመሪያ ከሚዘረዘርባቸው ሌሎች ታሳቢ ሁኔታዎች፡፡
፪) ፕሮጀክቱ ጠቃሚና ጎጂ ውጤቶች ካሉት ጠቃሚ ጎኑ ለሚሰፋ ፕሮጀክት ይሁንታ ይሰጣል፡፡
፫) የፕሮጀክቱ ጠቃሚና ጎጂ ውጤቶችን በእርግጠኝነት ማረጋገጥ ካልተቻለና አወዛጋቢ ባህሪ ካለው ቢሮው ወደ ጥንቃቄ እርምጃ በማዘንበል ፕሮጀክቱ ጉልህ አሉታዊ ተጽዕኖ አለው በማለት መወሰን ይችላል::
7 የአካባቢ ተፅዕኖ ግምገማ ስለሚያስፈልጋቸው ፕሮጀክቶች 
፩)
ይህን አዋጅ ለማስፈፀም በሚወጣ ደንብና መመሪያ መሠረተ በሚካተት በማንኛውም ፕሮጀክት ላይ ሁሉ የአካባቢ ተጽዕኖ ግምገማ መካሄድ አለበት፡፡
   ፪). በዚህ አንቀዕ ንዑስ አንቀጽ (1) የተጠቀሰው ደንብና መመሪያ፡-
ሀ. አሉታዊ ተጽዕኖ ያስከትሉ ይሆናል ተብለው ስለሚታሰቡና የአካባቢ ተጽዕኖ 


ግምገማ የሚያስፈልጋቸውን ፕሮጀክቶች ለይቶ ማመልከት አለበት፡፡
8 ክልል ፣ዞን ወይም ወረዳ ተሻጋሪ የአከባቢ ተፅዕኖ ግምገማ
1 ማንኛውንም የፕሮጀክት ባለቤት ክልል፣ ዞን ወይም ወረዳ ተሻጋሪ ተፅዕኖ ሊያስከትል የሚችል ፕሮጀክት የአካባቢ ተፅዕኖ ግምገማ ሲያካሄድ ጉዳት ሊደርስባቸው ይችላል ተብለው የሚገመቱበ የትኛውንም ዞን ወይም ወረዳ የሚገኝ ማህበረሰቦችን ማሣተፍ አለበት፡፡
2 ክልል ፣ዞን ወይም ወረዳ ተሻጋሪ ተፅዕኖ ሊያስከትል የሚችል ፕሮጀክት በሚካሄድበት ክልል፣ ዞን ወይም ወረዳ ሥር የሚገኝ የአካባቢ መስሪያ ቤት ለቢሮው  የአከባቢ ተፅዕኖ ጥናት ዘገባ እንዲቀርብ ማድረግ አለበት፡፡

3 ቢሮው በዚህ አንቀፅ ንዕስ አንቀፅ (፪) መሰረት የቀረበለትን ዞን ወይም ወረዳ ተሻጋሪ ተፅዕኖ ሊያስከትል የሚችል ፕሮጀክት ዘገባን መመርመር ከመጀመሩ በፊት ጉዳት ይደርስባቸው ይሆናል የሚባሉትን የሚመለከታቸውን አካባቢማህበረሰቦች አስተያየት የተካተተ መሆኑን ማረጋገጥ አለበት፡፡

4 በክልል፣ በዞን፣ በወረዳዎችና በከተማ አስተዳደር የ ደን አካባቢ ጥበቃና ልማት ቢሮ የሚፀድቁ ፕሮጀክቶች ዓይነት በቢሮው ይወሰናሉ፡፡
ክፍል ሶስት

ስለአካባቢ ተፅዕኖ ጥናት ዘገባ፣ምርመራ እና ፀንቶ የሚቆይበት ጊዜ

9 .ስለአካባቢ ተፅዕኖ ጥናት ዘገባ

፩. ማንኛውንም የአካባቢ ተፅዕኖ ግምገማ የሚከተሉትን ዝርዝሮች የያዘ መሆን ይኖርበታል፡፡

ሀ. የፕሮጀክቱን ስም፣ባህሪ፣በጥቅም ላይ የሚውለውን ቴክኖሎጂና አጠቃቀም፣
ለ. ፕሮጀክቱ ሲተገበር እንዲሁም ቋሚ ስራው ሲከናወን ወደ አካባቢ የሚለቀቀውን የበካይ

ይዘትና መጠን፣  
ሐ. የስራው እንቅስቃሴ የሚጠይቀውን የሀይል ፍጆታና ምንጭ፣
 መ. ሊከተል ስለሚችል ዞን  ወይም ወረዳ ተሸጋሪ የአከባቢ ተፅዕኖ መረጃ፣
ሠ. በቀጥታም ሆነ በተዘዋዋሪ ይከተላሉ ተብለው የተገመቱ አዎንታዊ ወይም አሉታዊ 
     ተፅዕኖዎች ባህሪያትና የሚቆዩበት ጊዜ፣
ረ.በቀጥታም ሆነ በተዘዋዋሪ ይከተላሉ ተብለው የተተመኑ አዎንታዊ ወይም አሉታዊ 

ተጽዕኖዎች ባህሪያትና የሚቆዩበት ጊዜ፣
ሰ. የአካባቢ አያያዝ ችግርን ለማቃለል የተነደፉ እቅዶችና የአደጋ መከላከያ ዝግጁነት፣
ሸ.ፕሮጀክቱ በሚተገበርበትና ቋሚ ስራው በሚከናወንበት ወቅት የውስጥ ቁጥጥርና የክትትል ስራዎች የሚካሄድባቸውን መንገዶች፣
ቀ.ሌሎች በደንብና መመሪያ ላይ የሚዘረዘር ተጨማሪ ዘገባ ሊያካትት ይችላል፡፡
፪) ቢሮው የአካባቢ ተጽዕኖ ጥናት ዘገባን ለማዘጋጀትና ዘገባውን ውጤታማ በሆነ መልኩ ለመመርመር የሚያስችል ዝርዝር ማኑዋል ወይም መመሪያ ሊያዘጋጅ ይችላል፡፡
፫) የአካባቢ ተጽዕኖ ጥናት ዘገባ ማንም ሊረዳው በሚችል ግልጽ ቋንቋ በአጭሩ የተዘጋጀ ሆኖ የጥናቱን መግለጫና መረጃ አሟልቶ የያዘ መሆን አለበት፡፡
0 ስለአካባቢ ተፅዕኖ ጥናት ዘገባ ምርመራ
1 ማንኛውም የአካባቢ ተፅዕኖ ግምገማ የሚያስፈልገው ፕሮጀክት የአከባቢ ተፅዕኖ ጥናት ዘገባ ከፕሮጀክቱ ተግባር አስቀድሞ ለምርመራ ለቢሮው መቅረብ አለበት፡፡
2 ቢሮውም የቀረበለትን ዘገባ የሕዝብ አስተያየትና የባለሙያዎችን ሀሳብ በመመዘን እስከ ፲፭ የሥራ ቀናት ውስጥ ውሳኔ መስጠት ይኖርበታል፡፡ 

3 ቢሮው በዚህ አንቀፅ ንዑስ አንቀፅ (፪) መሰረት የሚሰጠው ውሳኔ ከዚህ በታች ከተዘረዘሩት አንዱ ሊሆን ይችላል፡፡

ሀ.ፕሮጀክቱ ጎጂ ተፅዕኖ እንደማያስከትል ካመነ ያለምንም ቅድመ ሁኔታ ፕሮጀክቱን    ይቀበላል፤ እንዲተገበርም ይሁንታውን በፅሁፍ ይሰጣል፡፡

ለ.  አሉታዊ ተፅዕኖ ለማስቀረት ወይም በበቂ ሁኔታ ለመቋቋም የሚቻል መሆኑን ካመነ ሙሉ በሙሉ ለማስቀረት ወይም ጉዳቱን ለመቀነስ የሚያስፈልጉ ቅድመ ሁኔታዎችን ዘርዝሮ እንዲያሟሉ ያደርጋል ፡፡ የተቀመጠ ቅድመ ሁኔታ ተሟልቶ ሲቀርብለት ፕሮጀክቱ እንዲተገበር ይሁንታውን በፅሁፍ ያሳውቃል፡፡

 ሐ.
ፕሮጀክቱ ተግባራዊ ቢደረግ አሉታዊ ተፅዕኖው የከፋ ከሆነና በአጥጋቢ ሁኔታ ለማስቀረት ወይም ለመቀነስ እንደማይቻል ካመነ ትግበራውን ይከለክላል፤ ክልከላውንም በፅሁፍ ያሳውቃል፡፡
01 የፀደቀ የአካባቢ ተፅዕኖ ጥናት ዘገባ ፀንቶ ስለሚቆይበት ጊዜ
1 የይሁንታ ፈቃድ ያገኘ የአካባቢ ተፅዕኖ የጥናት ዘገባ ይሁንታ በተሰጠበት ሰነድ ላይ      በተመለከተው የጊዜ ገደብ ውስጥ ካልተተገበረ ተቀባይነቱ ይቀራል፡፡

2 በዚህ አንቀፅ ንዑስ አንቀፅ (፩) መሰረት ተቀባይነት ያጣ የፕሮጀክት ባለቤት በጊዜ ገደቡ መተግበር ያልተቻለበትን ከአቅም በላይ የሆነ ችግር አጋጥሞት ከሆነ ወይም ሌላ ቅሬታ ካለው ተቀባይነቱ ውድቅ መደረጉን መ/ቤቱ በጹፍ ካወቀበት ቀን አንስቶ ባለው ፲ ተከታታይ የስራ ቀናት ውስጥ ቅሬታውን ለቢሮው ማቅረብ ይኖርበታል፡፡

3 በዚህ አንቀፅ ንዑስ አንቀፅ (፪) መሠረት ጥያቄው የቀረበለት ቢሮው በ፴ የሥራ ቀናት ውስጥ የዘገባው ተቀባይነት ፀንቶ የሚቆይበት ጊዜ እንዲራዘም ወይም ዘገባው እንዲከለስ ወይም እንደገና እንዲካሄድ መወሰን ይኖርበታል፡፡

4 ቢሮው በ፴ የሥራ ቀናት ውስጥ ውሳኔ መስጠት የተቸገረበት ልዩ ሁኔታ ካጋጠመው በተጨማሪ ፲፭ ቀናት ውስጥ ውሳኔውን መስጠት አለበት፡፡
02 የአካባቢ ተፅዕኖ ጥናት ዘገባ ውድቅ መሆን ስለሚያስከትለው ውጤት
1 በዚህ አዋጅ አንቀፅ ፱ ንዑስ አንቀፅ ፫(ሐ) መሰረት ውድቅ የተደረገ ፕሮጀክት በምንም ሁኔታ ተግባራዊ ማድረግ አይቻልም፡፡ በቢሮው ውድቅ የተደረገን ፕሮጀክት ተግብሮ የተገኘ የፕሮጀክት ባለቤት አግባብ ባለው የወንጀልና የፍትሐብሄር ሕግ መሰረት ተጠያቂ ይሆናል፡፡

2 የፕሮጀክት ትግበራ የጊዜ ገደብ በማለፉ ምክንያት ውድቅ የተደረገ የአካባቢ ተፅዕኖ ጥናት ዘገባ በዚህ አዋጅ አንቀፅ (፲) ንዑስ አንቀፅ (፪) መሠረት ጥያቄ አቅርቦ ጊዜው እንዲራዘም ወይም እንዲከለስ ወይም እንደገና እንዲካሄድ ቢሮው ካልፈቀደ ይሁንታው እንዳልተሰጠ ይቆጠራል፡፡

03 ስለአዲስ ሁኔታ መከሰት

1 ይሁንታ አግኝቶ ወደ ትግበራ የገባ ፕሮጀክት በትግበራ ሂደት ከባድ እንድምታ ያለውና ቀደም ሲል ያልተጠና እውነታ ቢከሰት ቢሮው እንድምታውን ለማጤን እንዲቻል የአካባቢ ተፅዕኖ ግምገማው እንደ አስፈላጊነቱ እንዲከለስ ወይም እንደገና እንዲካሄድ ማድረግ ይችላል፡፡

2 የፕሮጀክቱ ባለቤት በዚህ አንቀፅ ንዑስ አንቀፅ (፩) መሠረት አዲስ ሁኔታ መከሰቱን እንዳወቀ ለቢሮው የማሣወቅ ግዴታ አለበት፡፡
ክፍል አራት
ስለትግበራ ክትትል፣የመንግስት ሰነድ፣የፕሮጀክት ባለቤቶችና የቢሮው ግዴታዎች
04 ስለትግበራ ክትትል
1 የፕሮጀክቱ ባለቤት የፕሮጀክቱን ትግበራ በተሠጠው ይሁንታ መሠረትና ከተጣለበት ግዴታ አንፃር በአግባቡ እየተገበረ መሆኑን  ክትትል ቢሮው ማድረግ አለበት፡፡

2 ቢሮው በዚህ አንቀፅ ንዑስ አንቀፅ (፩) መሠረት ክትትል ሲያደርግ በተጣለበት ግዴታ መሠረት ወይም ይሁንታውን ባገኘበት መሠረት ካልሆነ የሚታረምበትን አግባብ በመዘርዘር የእርምት እርምጃ እንዲወስድ የፅሁፍ ማስጠንቀቂያ ሊሰጠው ይችላል፡፡

3 በተሰጠው ማስጠንቀቂያ መሰረት የእርምት እርምጃ  ባልወሰደ ወይም መውሰድ ባልፈለገ የፕሮጀክት ባለቤት ላይ ቢሮው ይሁንታውን ሊያግድ ወይም ሊሰርዝ ይችላል፡፡
05 የይሁንታ መሰረዝ ስለሚያስከትለው ሕጋዊ ውጤት 
1 በዚህ አዋጅ ወይም ይህን አዋጅ ተከትለው በሚወጡ ደንብና መመሪያ መሠረት የፕሮጀክት ይሁንታ ሲሰረዝ ይሁንታው እንዳልተሰጠ ይቆጠራል፡፡

2 በዚህ አዋጅ አንቀጽ ፲፫ ንኡስ አንቀጽ (፫) መሠረት የፕሮጀክት ይሁንታ ቢሰረዝም ፕሮጀክቱ ያደረሰው ጉዳት ካለ የፕሮጀክቱ ባለቤት አግባብ ባለው የፍትሐብሄር ህግ መሠረት ተጠያቂ ይሆናል፡፡ 
06 ስለ መንግስት ሠነድ የአካባቢ ተጽዕኖ ግምገማ
1 በዚህ አዋጅና አዋጁን ተከትሎ በሚወጣው ደንብ ወይም መመሪያ ላይ በተገለጸውና በሚገለጸው መደቦች ውስጥ የሚካተት ማንኛውም የመንግስት ሰነድ ከመጽደቁ በፊት የአካባቢ ተጽእኖ ግምገማ መደረግ አለበት፡፡
2 በዚህ አንቀጽ ንዑስ አንቀጽ ፩ የተደነገገ ቢኖርም በባህሪያቸው ቸል ሊባል የማይችል አካባቢያዊ ተጽዕኖ ያስከትሉ ይሆናል ተብለው የሚገመቱ የመንግስት ሰነዶች መደብን ለመለየትና የአካባቢ ተፅዕኖ ግምገማ እንዲካሄድባቸው ለማድረግ የሚያስችል ልዩ መመሪያ ቢሮው ሊያወጣ ይችላል፡፡
3 ማንኛውም የመንግስት አካል የሚያዘጋጀው ማናቸውም የመንግስት ሰነድ ሊያስከትለው የሚችለው ተጽዕኖ እንዲገመገም ለማስቻል ከቢሮው ጋር መተባበር አለበት፡፡
4 በዚህ አዋጅ መሠረት የአካባቢ ተጽዕኖ ግምገማ ያልተካሄደበትን ፕሮጀክት   ተግባራዊ የሚያደርግ መንግሥታዊም ሆነ መንግሥታዊ ያልሆነ ተቋም ወይም የተቋሙ ኃላፊ ተጠያቂ ሊሆን ይችላል፡፡
07 ስለፕሮጀክት ባለቤት ግዴታዎች
1 አንድ የፕሮጀክት ባለቤት የፕሮጀክቱን የአካባቢ ተጽዕኖ ግምገማ አካሂዶ፣ የፕሮጀክቱን የአካባቢ ተጽዕኖዎች ለይቶ እና ተጽዕኖዎችን የማስቀሪያ ወይም የመቋቋሚያ ዘዴን በጥናቱ አካቶ ለቢሮው ተገቢነታቸውን ከወሰነባቸው ሰነዶች ጋር ዘገባውን ማቅረብ አለበት፡፡
2 በፕሮጀክቱ ላይ የአካባቢ ተጽዕኖ ግምገማ የሚካሄድባቸውና ዘገባው የሚዘጋጀው ቢሮው ወይም በፈደራል የአካባቢ ጥበቃ ባለስልጣን ፣ደንና አካባቢ ጥበቃና ልማት ቢሮ በሚያወጣው መመሪያ ላይ የተዘረዘሩ መስፈርቶችን በሚያሟሉ ባለሙያዎች መሆኑን የፕሮጀክት ባለቤቱ ማረጋገጥ አለበት፡፡
3 የአካባቢ ተጽዕኖ ግምገማና የጥናት ዘገባ ለማዘጋጀት የሚያስፈልገው በጀት በፕሮጀክት ባለቤቱ መሸፈን አለበት፡፡

4 አንድ የፕሮጀክት ባለቤት ፕሮጀክቱን ሲተገብር በተሰጠው ፈቃድ ውስጥ የተዘረዘሩ ግዴታዎችን ማሟላት አለበት፡፡
08 ስለ ቢሮው ግዴታዎች

1 ይህንን አዋጅና አዋጁን ተከትሎ የሚወጣውን ደንብና መመሪያ ለሕዝብ የማሰተዋወቅ፤
2 ከፕሮጀክት ባለቤቶች የሚቀርቡ የአካባቢ ተፅዕኖ ጥናት ዘገባ ምርመራ  በተቀመጠ የጊዜ ገደብ በመፈፀም  ውሳኔውን በወቅቱ የማሳወቅ፤
3 ከሀገሪቱ የትኩረት አቅጣጫና አግባብነት ባለው የኢንቨስትመንት ሕግ መሰረት ምላሽ ማግኘት የሚገባውን ፕሮጀክት ምክንያታዊ በሆነ አጭር ጊዜ ውስጥ ተገቢ ምላሽ የመስጠት፤
4 የአካባቢ ተፅዕኖ ግምገማና ጥናት ለማድረግ የሚረዱና ከዘርፉ ቴክኖሎጂ ጋር የሚጣጣም የአሰራር ማኑዋል የመቅረፅ፤ የመተግበር፤
5 በአካባቢ ተፅዕኖ ግምገማና ጥናት የሕዝቡን ተሣትፎ የማጎልበትና በየአካባቢው የሚፈቀዱ ፕሮጀክቶች ላይ ሕዝቡ እንዲያውቀውና እንዲሳተፍበት የማድረግ፤
6 የተጎዳ አካባቢን መልሶ እንዲያገግም ለማድረግ ወይም ብክለትን ለማስቀረት ወይም የተበከለን አካባቢ ለማጽዳት አቅሙ በሚፈቅደው መሰረት የፕሮጀክቱን ባሌቤት የማማከር፣ የቴክኒክ ወይም የማስገደድ ግዴታ ይኖርበታል፡፡

09 የፌዴራል መንግስት ስልጣንና ከክልሉ ጋር ያለው ግንኙነት በተመለከተ 
1 የዚህ አዋጅ ድንጋጌዎች ቢኖሩትም የፌደራል አካባቢና አየር ንብረት ለውጥ ባለስልጣን በፌደራሉ አዋጅ መሰረት ፡-
ሀ/ ክልል ተሻጋሪ የአካባቢ ተጽዕኖ የሚያስከትሉ ፕሮጀክቶች፣
ለ/  የፕሮጀክቱ ባለቤት የፌደራል መንግስት የሆኑ ፕሮጀክቶች እና
ሐ/ ሀገራዊ ፋይዳቸው በላቀና አግባብነት ባለው ሕግ መሰረት የፌደራልና ደን አካባቢ ጥበቃና ልማት ቢሮ እንዲቆጣጠራቸው ለተወሰኑ ፕሮጀክቶች ፈቃድ የመስጠት፣ የመተግበርና ቁጥጥር የማድረግ ኃላፊነት አለበት፡፡
2 የዚህ አንቀጽ ንዑስ አንቀጽ (፩) ድንጋጌ ቢኖርም  ከፌደራል አካባቢ ጥበቃና አየር ንብረት ለውጥ ጋር በትብብር መስራትን ወይም በውክልና መስራትን አይከለክልም፡፡
3 ቢሮው ክልላዊ ለሆኑ ፕሮጀክቶች ፈቃድ የመስጠት፣የመተግበርና ቁጥጥር የማድረግ ኃላፊነት እንደተጠበቀ ሆኖ በዞንና በወረዳ ደረጃ በሚገኙ መዋቅሮቹ የሚፈጸሙ ተግባራትን በመመሪያ ሊወስን ይችላል፡፡
፳. የቅሬታ አቀራረብ ስርዓት
1 ለፕሮጀክት ትግበራ በተሰጠ ይሁንታ መሠረት በክትትል ወቅት ወይም ፕሮጀክቱን በሚመለከት በተሰጠ ማንኛውም ውሳኔ ላይ ቅር የተሰኘ ማንኛውም ሰው ለቢሮው ኃላፊ ቅሬታውን በጽሁፍ ማቅረብ ይችላል፡፡ በውሳኔው ካልረካ ወደ ፍ/ቤት መሄድ ይችላል፡፡
2 በአካባቢ ተጽዕኖ ግምገማና ጥናት ላይ ፕሮጀክቱ የሚተገበርበትን አካባቢ ሕዝብን ቢሮው አላሳተፈም የሚል ቅሬታ ያለው ማንኛውም ያገባኛል የሚል ሰው አቤቱታውን ለቢሮው በጽሁፍ ማቅረብ ይችላል፡፡
3 በዚህ አንቀጽ ንዑስ አንቀጽ (፩) እና (፪) መሰረት ቅሬታ የቀረበለት የቢሮው ኃላፊ ውሳኔውን በሰላሳ ቀናት ውስጥ በጽሁፍ መስጠት ይኖርበታል፡፡
፳፩. ስለ ቅጣት

1 አግባብ ባለው የወንጀል ሕግ የበለጠ የሚያስቀጣ ካልሆነ በቀር ይህን አዋጅና አዋጁን ተከትሎ የሚወጣ ደንብና መመሪያ መጣስ ያስቀጣል፡፡
2 ማንኛውም የፕሮጀክት ባለቤት የአካባቢ ተጽዕኖ ግምገማ እንዲካሄድበት የተደነገገበትን ማንኛውንም ፕሮጀክት የቢሮውን ይሁንታ ሳያገኝ የተገበረ እንደሆነ ከአምስት ዓመት በማያንስ ከአስራ አምስት ዓመት በማይበልጥ እስራትና ከብር ሁለት መቶ ሺህ በማያንስ ከብር አምስት መቶ ሃምሳ ሺህ በማይበልጥ የገንዘብ መቀጮ ይቀጣል፡፡
ሀ/  ከጉዳቱ አንጻር ከአምስት እስከ አስር አመት ጺኑ እስራትና ከብር ሁለት መቶ ሺ እስከ አምስት መቶ ሺ ወይም በሁለቱም ይቀጣል ፡፡

3 ማንኛውም የፕሮጀክት ባለቤት የአካባቢ ተጽዕኖ ግምገማ ዘገባ ውስጥ ሀሰተኛ መግለጫ ያቀረበ እንደሆነ ከሁለት ዓመት በማያንስና ከአምስት ዓመት በማይበልጥ እስራት ከሦስት መቶ ሃምሳ ሺህ ብር በማይበልጥ የገንዘብ መቀጮ ይቀጣል፡፡

4 የዚህ አንቀጽ ንዑስ አንቀጽ (፫) ድንጋጌ ቢኖርም በቀረበው ሀሰተኛ መግለጫ ምክንያት ጉዳት ደርሶ ከሆነ ከአራት ዓመት በማያንስና ከስድስት ዓመት በማይበልጥ እስራትና ከሁለት መቶ ሺ በማያንስ አራት መቶ ሺህ ብር በማይበልጥ የገንዘብ መቀጮ ይቀጣል፡፡
5 ማንኛውም የሙያ ብቃት ፈቃድ የተሰጠው ሰው ፈቃድ ሲሰጠው በግልጽ የተጣለበትን ግዴታ ካልተወጣ ወይም ተፈላጊ ዝርዝሮችን በመዝገብ ሳያሰፍር ከቀረ እንደ ጥፋቱ ክብደት ከብር አንድ መቶ ሺህ እስከ ሦስት መቶ ሺህ ብር በሚደርስ የገንዘብ መቀጮ ይቀጣል፡፡
6 ከዚህ በላይ በእስራት የሚያስቀጡ ጥፋቶችን የፈጸመው በሕግ የሰውነት መብት የተሰጠው ድርጅት ከሆነ የእስራት ቅጣቱ የድርጅቱን ኃላፊና ሌሎች በየደረጃው ያሉ የድርጅቱ ኃላፊዎች እንደ ተሳትፊአቸው ሁሉንም የሚመለከት ይሆናል፡፡

7 በዚህ አንቀጽ መሰረት በወንጀል ኃላፊነት መቀጣት አግባብ ባለው የፍትሐብሄር ሕግ መሰረት የጉዳት ካሳ ኃላፊነትን አያስቀርም፡፡
ክፍል አምስት
ልዩ ልዩ ድንጋጌዎች

፳፪. የመተባበር ግዴታ
   ማንኛውም ሰው ለዚህ አዋጅ ተፈጻሚነት የመተባበር ግዴታ አለበት፡፡
፳፫. ተፈጻሚነት ስለሌላቸው ሕጎች
ከዚህ አዋጅ ጋር የሚቃረን ማንኛውም ህግ ወይም አሰራር በዚህ በተሸፈኑ ጉዳዮች  ተፈፃምነት አይኖረውም፡፡

፳፬. ደንብ የማውጣት ስልጣን
የክልሉ መስተዳድር ምክር ቤት ይህን አዋጅ ለማስፈጸም ደንብ ሊያወጣ ይችላል፡፡
፳፭. መመሪያ የማውጣት ስልጣን
   ቢሮው ይህን አዋጅ ተከትሎ የሚወጣ ድንብ ለማስፈጸም መመሪያ ሊያወጣ ይችላል፡፡
፳፮. አዋጁ የሚጸናበት ጊዜ
ይህ አዋጅ በክልሉ ምከር ቤት ቀርቦ ከፀደቀበት ታህሳስ --- ቀን 2016ዓ.ም ጀምሮ የጸና ይሆናል፡፡
አርባ ምንጭ



ታህሳስ - ቀን 2016 ዓ.ም


ጥላሁን ከበደ


የደቡብ ኢትዮጵያ ክልላዊ መንግስት ርዕሰ መስተዳድር

በደቡብ ኢትዮጵያ ክልላዊ መንግስት ምክር ቤት ጠባቂነት የወጣ 





    2nd Year No 


 Arbaminch December, 2023





  ፪ኛ ዓመት ቁጥር…


አርባምንጭ ታህሳስ…ቀን ፪ሺ፲፮ዓ.ም ዓ.ም

